
Tolosako Udaletxean, bi mila eta hogeiko
irailaren  hogeita  bederatzian,  11:15ean,
Tokiko Gobernu Batzarra bildu da ohiko
bilera  egiteko.  Mahaiburua alkatea izan
da  eta  alboko  zinegotziak  agertu  dira,
eguneko gai-zerrenda aztertzeko. 

1. Aurreko akta onartzea.

2. Hasieraz  onartzea  Orixe

institutuaren  lursailean  (P2)

institutu  berria  eraiki  ahal  izateko

xehetasun azterlana. 

1.  AURREKO   AKTA ONARTZEA.      

Alkateak bilerari hasiera eman ondoren, 2020ko irailaren 22an egindako batzarreko akta
aztertu dute. Batzarkideek aho batez onartu dute. 

2.  HASIERAZ ONARTZEA ORIXE INSTITUTUAREN LURSAILEAN (P2) INSTITUTU
BERRIA ERAIKI AHAL IZATEKO XEHETASUN AZTERLANA.   

AURREKARIAK

2020ko  irailaren  11n,  Eusko  Jaurlaritzako  Hezkuntza  Saileko  Gipuzkoako  lurralde
ordezkariak   “T.2  Santa  Lutzia  hornikuntza  guneko  P2  lurzatia”ren  xehetasun
azterlanaren  2.  bertsioa  (2020ko  abuztua)  aurkeztu  zuen,  bere  onespenerako.
Dokumentua Uzcanga Arquitectos estudioko Luis Uzcanga arkitektoak idatzi du.

Udal arkitektoak txostena egin zuen 2020ko irailaren 21ean, eta honako hau dio:

“...

• Txostenaren helburua:
Txosten  hau  idazten  da  xehetasun  azterlanaren  hasierako  onarpenari  buruzko
informazioa emateko. Txosten honetan, dokumentu horren azken bertsioa informatuko
da. Hau da, 2020ko abuztuan idatzitako alea.   

• Xehetasun azterlanaren helburua:

Aurkeztutako  dokumentuaren  arabera,  gaur  egungo  eraikina  eraitsi  egingo  da  eta
eraikina berreraiki egingo da. Eraikin berriak ez ditu mantenduko gaur egungo hirigintza
ezaugarriak (lerrokadurak, bolumena, altuera eta profila). Hori dela eta, beharrezkoa da
xehetasun azterlan bat onartzea eraikina berreraikitzeko obra-lizentzia eman baino lehen.

• Aurkeztutako dokumentazioa:

2020ko abuztuko dokumentuak honako edukia hau dauka:

“Estudio  de detalle.  Parcela  P2 del  Area de equipamiento  T.2.  Santa  Lucia.  Agosto
2020”: 

1. INFORMACIÓN.

1.1 ANTECEDENTES INFORMACIÓN PREVIA. 
1.2 OBJETO. 
1.3 PLANEAMIENTO URBANÍSTICO VIGENTE.

1.3.1 PLAN GENERAL. NORMA PARTICULAR DEL ÁMBITO URBANÍSTICO 
1.3.2 NORMAS SUBSIDIARIAS DE PLANEAMIENTO DE TOLOSA RELATIVA 

AL ÁREA T.2 «SANTA LUCIA». (GHI-031/05-P05-A).
1.4 CARACTERÍSTICAS DEL SOLAR Y SU RELACIÓN CON EL ENTORNO URBANO.
1.5 CONDICIONES INICIALES A LA ORDENACIÓN DE LA PARCELA. 
1.6 DESCRIPCIÓN DE LA ORDENACIÓN.

1.6.1 Ordenación general. Volumetría del nuevo edificio y su relación con el 
entorno.

1.6.2 Accesos al centro y relación entre los distintos espacios exteriores . 
1.6.3 Circulaciones internas y externas.
1.6.4 Redes y acometidas.

2 CONDICIONANTES NORMATIVOS. ORDENACIÓN PORMENORIZADA .

2.1 CONDICIONES GENERALES DE LA EDIFICACIÓN QUE AFECTAN A LA PARCELA
P2.
2.2 CONDICIONES PARTICULARES DE LA EDIFICACIÓN, QUE AFECTAN A LA  
PARCELA P2. 
2.3 CONDICIONES AMBIENTALES.

3 CONDICIONANTES NORMATIVOS.

3.1 Uso: Docente. 
3.2 Ocupación. Superficie suelo. 
3.3 Superficie edificio . m2 Techo. 
3.4 Superficie pista deportiva cubierta: m2 Techo.
3.5 Condiciones de Edificación Y Urbanización.

3.5.1 Rasantes.
3.5.2 Alineaciones y retiros.
3.5.3 Perfiles.
3.5.4 Vuelos.
3.5.5 Pasarela.
3.5.6 Zonas verdes.
3.5.7 Aparcamiento.

4. PLANOS.

5. INFOGRAFIAS.

• Hirigintza araudia:

▪ Tolosako Hiri Antolamenduko Plan Orokorra (HAPO) - (GAO 2009-03-

31).

Tolosako  Plan  Orokorraren  arabera,  lursail  hori  “1.  Santa  Lutzia.  Irakaskuntza
ekipamendua”  izeneko  hirigintza  esparruan  dago.  Esparru  horren  arau  partikularrek
diotenez, bere kalifikazio globala “G.00. Ekipamendu komunitarioko sistema orokorra” da,
eta ordenazio xehatuari dagokionez, “g.00. Ekipamendu komunitarioa” kalifikazioa dauka,
eta aurretik indarrean zegoen eremu horren planeamendua finkatzen da. Hain zuzen ere:

• 1989: Tolosako Arau Subsidiarioak 
• 2001/12/04:  “Tolosako planeamenduko Arau Subsidiarioetako zenbait alderdiren

aldaketa,  Santa Lutzia T.2 eremuan”.
• 2005/07/26:   “T.2.  Santa  Lutzia  eskola  ekipamenduen  guneari  dagozkion

Tolosako  Arau  subsidiarioen  elementuen  aldaketa”.  (B.5.1   T.2/2004.1
espedientea).

• 2005/10/03: “Tolosako T.2 areari “Santa Lutzia” dagokion hiri antolaketako arauen
aldaketari  agiri  osagarria  2005.7.26ko  Diputatuen  kontseiluaren  erabakiari
egokitzeko” 

Beraz,  gaur  egun  indarrean  dagoen  ordenazio  xehatua  2005eko  Arau  Subsidiarioen
aldaketan zehaztuta dago. Besteak beste, “III.3. zonifikazio xehatua” izeneko planoan eta
memoriaren helburu eta zehaztapen kodean. 

Ordenazio xehatuaren arabera, baldintza hauek bete behar dira:

“e) ERAIKITZEKO BALDINTZA OROKORRAK. 

Sestra gaineko gehieneko profila: erdisotoa + behe solairua + bi solairu.

Gehienezko  garaiera:  teilatu-hegaletik  10  m,  eraikinean  sartzeko  sestra  nagusitik
neurtuta, behe solairuaren parean.

Salbuespen bezala, eta horretarako beharra justikatu ondoren, Udalak finkatuta dagoena
baino eraikin-profil  edo garaiera handiagoa baimendu  ahal izango du eraikin bereziak
egiteko, hala nola, gimnasioak, lanbide-heziketako lantegiak, etab.

➔ Xehetasun  azterlanean,  eraikin  berriaren  profil  eta  altuera  maximoa zehazten
dira, eraikin berriaren beharretara egokituta. Horrela, goiko sestran (+ 101,80 m),
13,20 metroko altuera maximoa ezartzen da, beheko solairua gehi bi solairu eraiki
ahal izateko. Horrela, solairu bakoitzeko barruko altuera librea 3,90 metrokoa izan
ahalko da. Aldiz, beheko sestran (+ 94,00 m) eraikinaren altuera maximoa 12,80
metroko  izango  da  hegoaldeko  bazterrean,  eta  7,80  metrokoa,  iparraldeko
aldean. Programa berriaren antolaketak ondorioztatu ditu zehaztutako bolumen
eta altuera horiek. Hori dela eta, hirigintza ikuspuntu batetik ez da eragozpenik
ikusten proposatzen den profila baimentzeko.  

Sotoak  egin  daitezke,  baina  bertan  jarri  daitezkeen  erabilerak  etengabe  pertsonak
hartzen ez dituztenak izango dira, hala nola, aparkalekuak, biltegiak, instalazioak, etab.
Sotoan eraikitako azalera ez da aintzat hartuko gehienezko eraikigarritasuna kalkulatzeko
garaia.

➔ Sotoak  egingo  dira,  baina  dokumentu  honetan  ez  dira  zehazten  guneen
erabilerak,  zehaztasun  hori  obra-lizentziaren  proiektuari  dagokio.  Beraz,  obra-
lizentziaren espedientean aztertuko da. 

Oro har,  besterik dioen argibiderik  ezean,  lehendik  dauden eraikinak beste batzuekin
ordezkatu daitezke aurreko oinplano-okupazio berari eutsiz gero eta gehienez baimendua
dagoen profila beteaz. 

Eraikin berririk eginez gero, bide publikotik 5m-ko atzerapena eta lursailaren mugatik 3 m-
ko tartea utzi beharko da. Lehenengo eraikinak ordezkatuz gero, distantzia horiek utzi
beharko dira, baldintza hori betetzea ezinezkoa ez bada behintzat; hori gertatuz gero,
oraingo oinplano-okupazio berari eutsi beharko zaio.

➔ Bide  publikotik  5  metroko  distantzia  eta  lursailaren  mugatik  3  metrokoa
mantentzen dira. 

Eraikuntza  proiektuek  -  bai,  eraikitzen  diren  eraikin  berriek,  bai  daudenak  aldatzeko
egiten direnek – N-1 autobiak sortzen duen zarata kontuan hartuko dute; horrela, zaratak
hainbeste kaltetzen ez dituen erabilerak jarriko dira errepidetik hurbil,  eta isolamendu
akustikoa ahal bezainbeste zainduko da.

➔ Isolamendu akustikoaren gaia obra-lizentziaren espedientean aztertuko da.

Kirol-pistetan eraikinak egin daitezke, hartzen diren kirol-espazioen ordez beste espazio
batzuk sortzen badira. 

➔ Kasu honetan, gai hori ez da aztertu behar. 

f) ERAIKITZEKO BALDINTZA BEREZIAK.

(...)

P2: Egungo eraikina ordezkatu egingo da, instalazioen funtzionaltasunaren baldintzak
hobetze aldera. 

➔ Beraz, 2005. urtean jada aurreikusita zegoen eraikinaren ordezkapena. 

Eraikin  berriak  oraingoak  baino  oinplano-okupazio  txikiagoa  izango  du,  eta  eremu
honetarako baimenduta  dagoen gehienezko  profiletik  gertuago egongo da.  Oinplano-
okupazio berriak gutxieneko atzerapen hauek utzi beharko ditu: 5 m-koa bide publikotik, 3
m-koa lursailaren mugatik eta 50 m-koa autobidetik. 

➔ Ordenazio planoaren arabera (ORD.01), eraikin berriko oinplano-okupazioa gaur
egungoa baino txikiagoa da, eta gehieneko lerrokadura hauek beteko ditu:
◦ 5 m-koa, bide publikotik (ekialdeko errepidetik).
◦ 3 m-koa, lursailaren mugatik.

➔ Ipar-mendebaldeko  bazterrean  ez  da  betetzen  autobidearekiko  50  metroko
gutxieneko distantzia. Izan ere, kirol pista irekiaren zati bat N-1 errepideko babes
eremuaren barruan sartzen da. Ikusita xehetasun azterlan hau Foru Aldundiko
Bide Azpiegituretako Sailak informatu behar duela, Departamentu horrek esaten
duena onartuko da. Ildo horretan, 2020/09/08an jaso zen txostena aldekoa denez,
ez da inongo eragozpenik ikusten gai honetan. 

➔ Ipar ekialdeko fatxada zati batean 2 metroko gehieneko hegala baimentzen da.
Hegal hori lursailaren mugatik 3 metroko eremuaren barruan sartzen da. Dena
den,  zati  horretan,  aldameneko  lursailean  eraikinik  ez  dagoenez,  ez  da
eragozpenik ikusten hegal zati hori baimendu ahal izateko. 

➔ Orixe  institutuak  (DBH)  Gorosabel  eraikinarekin  (Batxilerra)  hainbat  zerbitzu
amankomun  partekatuko ditu. Hori dela eta, hego ekialdeko fatxadan pasarela
bat  proposatzen da Gorosabel  eraikinarekin konektatzeko.  Ez da eragozpenik
ikusten pasarela hori baimentzeko.  

Eraikin  berriak  gaur  egun  eraikita  dagoen  azalera  garatu  ahal  izango  du  bere
antolamendu berrian, eta azalera hori handitu ahal izango du, sortzen diren beharren
arabera. 

➔ Beraz,  eraikin  berriaren  azalera  handitzea  baimenduta  dago,  sortzen  diren
beharren  arabera.  Gainera,  hezkuntza  ekipamendua  izanda,  sortuko  den

eraikigarritasuna fisikoa izango da, eta ez hirigintza-eraikigarritasuna.  Hala ere,
xehetasun azterlanaren arabera, ez da gaur egungo eraikigarritasuna handituko.

 
Eraikin  zaharra  berriarekin  ordezkatzen denean,  bide  publikoa  eta  P7 lursaila  lotzen
dituen sarrera libreko oinezkoentzako lotune egingo da, lursail  horretan geroago egin
daitezkeen garapenei erantzuteko. 

➔ Gaur egun P7 izeneko lursaila garatu gabe dago eta ez dago aurreikusita bere
garapena  epe  labur  batean.  Xehetasun  azterlanean,  P2  izeneko  lursailaren
barruan aurreikusten dira eskailera batzuk, goiko kota (eraikineko sarrera) eta
behekoa  (P7  lursailera  doana)  lotzeko.  Eskailera  horiek  eraikin  berriko
lerrokaduratik kanpo eraikiko dira, eta behar izanez gero, oinezkoentzako lotune
hori bermatu daiteke.   

Egungo  eraikina  ordezkatzean,  lursailaren  barruan  30  aparkaleku  egin  beharko  dira
gutxienez, baina behar izanez gero leku gehiago ere sortu litezke. 

➔ Aurkeztutako xehetasun azterlanean, 30 plazako aparkaleku bat aurreikusten da
goiko plataforman (+101,80 metroko sestran, ekialdean). 

(...)

h) URBANIZATZEKO BALDINTZAK.

(...)

Espazio  libre  partzelatuetan  jarduketak  egiteko,  dagokion  obra-proiektua  aurkeztu
beharko da:

- Lursailen barruan dauden aparkalekuak behar bezala markatuko dira,  gaur  egungo
gehiegizko  okupazioa  saihesteko.  Era  berean,  ezinduentzako  eta  larrialdietarako
(suhiltzaileak, anbulantziak, etab.) lekuak egokituko dira. 
-  Zuhaitzak jarriko dira,  eremuaren irudia eta ingurumen-baldintzak hobetu,  ezponda-
eremuko lurra babestu eta inguruko eremu landatarrarekin bat egiteko. 

➔ Urbanizatzeko  baldintza  hauek  obra-lizentziaren  proiektuan  beteko  eta
justifikatuko dira. 

i) INGURUMEN BALDINTZAK.

➔ Arau Subsidiarioaren aldaketan ingurumen baldintzak zehazten dira i) atalean eta
Ingurumen-inpaktuaren  baterako  ebaluazioari  erreferentzia  egiten  dio.
Aurkeztutako  xehetasun  azterlanean,  zarataren  kontua  bakarrik  aipatzen  da.
Dena den, ingurumen baldintza horiek eraikineko obra-lizentzian aztertu behar
dira. 

Kontuan izanda xehetasun azterlanak antolamendu xehatuak agindutako sestrak
eta lerrokadurak adierazi, zuzendu edo osatu ditzakeela (ikus Lurzoruaren 2/2006
Legearen 73. artikulua), eta proposatutako aldaketak justifikatuta daudela, ez da
eragozpenik ikusten xehetasun azterlanari hasierako onespena eman ahal izateko.

• Txosten sektorialak:

◦ UR AGENTZIAREN TXOSTENA: 
 
Xehetasun  azterlanaren  eremuko  hegoaldeko  zati  bat  Kisuaga  (Pisuaga)  errekaren
zaintza  eremuan  sartzen  da  (100  metroko  zerrendaren  barruan).  Beraz,  xehetasun
azterlanaren dokumentua Ur Agentziari bidali behar zaio dagokion txostena egin dezan.
Ur Agentziaren aldeko txostena eskuratu behar da behin betiko onarpena eman baino
lehen. 

Tramitazioa  aurreratzeko  asmoz,  2020/08/06an,  xehetasun  azterlanaren  1.  bertsioa
(2020ko  ekaina)  Ur  Agentziaren  erregistro  telematikoan  sartu  zen  (IU-G-2020-0035
espedientea). 

2020/08/07an  Ur  Agentziako  teknikariak  honako  dokumentazio  hau  eskatu  zigun
espedientea tramitatu ahal izateko: 

• Xehetasun azterlanaren hasierako onarpenaren udal ebazpena.

• Hornidurari eta saneamenduari buruzko agiri batzuk: 

◦ Hornikuntzako eta saneamenduko erakunde kudeatzailearen ziurtagiria, 
garapen-proposamen berriei ekiteko baliabide eta azpiegitura nahikoak 
bermatzen dituena. Hau da:
▪ Garapen-proposamen berriaren beharrak asetzeko behar den baliabide 

hidrikoaren eskaria kuantifikatzea.
▪ Egungo udal-sarera konektatu beharko den hornidura- eta saneamendu-

sarearen xehetasuna.

◦ FORU ALDUNDIKO BIDE AZPIEGITURETAKO SAILAREN TXOSTENA:

Xehetasun azterlanaren eremuko mendebaldeko zati bat N-1 errepideko babes eremuan
sartzen  da  (50  metroko  distantziaren  barruan).  Beraz,  xehetasun  azterlanaren
dokumentua Bide Azpiegituretako Sailari bidali behar zaio, dagokion txostena egin dezan.

2020/09/02:  tramitazioa aurreratzeko asmoz, 2020/09/02an, xehetasun azterlanaren 3.
bertsioa (2020ko abuztukoa) Foru Aldundiko Bide Azpiegituretako erregistro telematikoan
sartu zen (2020-000774859 erregistro telematikoa). 

2020/09/08:   Foru  Aldundiko  Bide  Azpiegituretako  Departamentuak  egindako  aldeko
txostena jaso zen (OFI-C-2020-0860).”

ZUZENBIDE OINARRIAK

2/2006 Legeak, ekainaren 30ekoak, lurzoruari eta hirigintzari buruzkoak, 73. artikuluan
araututakoaren arabera,  xehetasun azterlanak antolamendu xehatuaren zehaztapenak
osatzeko edo egokitzeko dira. Plangintzan aurreikusita ez badago, xehetasun azterlanak

berak baieztatu behar du zehaztapen horiek osatu edo egokitu beharra dagoela edo hala
komeni dela. Gauza hauetara mugatuko dira xehetasun azterlanak:

a. Antolamendu  xehatuak  agindutako  sestrak  eta  lerrokadurak  adieraztea,

zuzentzea edo osatzea.

b. Bolumenak  dena  delako  plangintzan  aurreikusitakoaren  arabera  antolatzea.
Bolumenen berrantolaketa tipologikoaren edo morfologikoaren ondorioz hala egin
beharra badago edo hala egitea komeni bada, bide berriak egiteko edo zuzkidura
publiko  berriak  egiteko  lurzoruaren  kalifikazioa  ere  jaso  daiteke  antolaketa
horretan.

c. Urbanizatze-lanen, eraikuntzen, instalazioen eta gainerako obra eta hiri-elementu
osagarrien  alderdi  eta  ezaugarri  estetiko  eta  konpositibo  batzuk  arautzea.
Ezaugarri horiek antolamendu xehatuan egongo dira jasota.

Xehetasun azterlanek ezingo dute, inola ere, kasuan kasuko plangintzak azterlan horiek
egiteko ezarritako aurreikuspenik urratu, edo horiei kasurik ez egin. Halaber, ezingo dute
lurzoruari  izendatutako  erabilera  aldatu,  eraikigarritasuna  handitu  eta  plangintzak
dakartzan  bideak  edo  zuzkidura  publikoak  ezabatu  edo  gutxiarazi,  legearen  73.2.b)
artikuluan xedaturikoari ezer kendu gabe.

Aurrekarietan  jasotako  txosten  teknikoa  ikusita,  xehetasun  azterlana  bat  dator
2/2006 Legearen 73. artikuluan plan hauen xedeari buruz ezarritakoarekin, eta 74.
artikuluan adierazten dituen agiriak ere jaso ditu.

Aurretiazko baimen eta txostenei buruz, honako hauek lortu behar dira:

1. GFAko Bide Azpiegituretako Departamentuaren baimena. Dagoeneko jaso da.

2. Ur Agentziaren aldeko txostena. Izapidea hasita dago. Dokumentazio osagarria
aurkeztu behar da izapidearekin jarraitzeko.

Prozedurari buruz, 2/2006 Legeak 98. artikuluan honako hau ezartzen du, laburbilduz:

1) Hasierako onespena. Alkatetzari dagokio, bat etorrita  7/1985 Legeak, apirilaren
2koak,  21.1.j  artikuluan  ezarritakoarekin,  eta,  Tolosako  Udalari  dagokionez,
eskuduntza  hori  Tokiko  Gobernu  Batzordeari  eskualdatu  zitzaion  2019/1228
Alkatetza Dekretuaren bidez.

2) Jendaurreko  informazioa  20  egunez.  Horretarako,  iragarkiak  argitaratuko  dira

GAOn, ohiko prentsan eta udal euskarrietan.

3) Behin  betiko  onespena.  Udalbatzarrari  dagokio,  7/1985  Legearen  22.2.c

artikuluari jarraituz.

Aurreko  guztia  kontuan  hartuz,  eta  udal  teknikariak  egindako  proposamena  aztertu
ondoren, Gobernu Batzar honek, aho batez eta alkateak emandako ahalmenez baliatuta, 

E R A B A K I   D U

LEHENA.- Hasierako  onespena  ematea  “T.2  Santa  Lutzia  hornikuntza  guneko  P2
lurzatia”ren  xehetasun  azterlanaren  2.  bertsioari  (2020ko  abuztua),  honako  baldintza
honekin:

• BEHIN BETIKO ONESPENA eman aurretik,   UR AGENTZIAREN aldeko txostena

lortu beharko da. 

Udal  honek  hasiera  eman  dio  jada  espedienteari  Ur  Agentzian  (IU-G-2020-0035
espedientea),  baina  erakunde  horrek  tramitazioa jarraitu  ahal  izateko,  hornidurari  eta
saneamenduari  buruzko  agiri  batzuk  eskatu  ditu.  Hori  dela  eta,  Eusko  Jaurlaritzari
errekerimendua egin behar zaio.

BIGARRENA.- Errekeritzea Eusko Jaurlaritzako Hezkuntza Saileko lurralde ordezkariari
10 eguneko epean aurkez dezala Ur Agentziak eskatutako honako dokumentazio hau: 

• Hornikuntzako eta saneamenduko erakunde kudeatzailearen ziurtagiria, garapen-
proposamen berriei ekiteko baliabide eta azpiegitura nahikoak bermatzen dituena.
Hau da:

◦ Garapen-proposamen berriaren beharrak asetzeko behar den baliabide 
hidrikoaren eskaria kuantifikatzea.

◦ Egungo udal sarera konektatu beharko den hornidura- eta saneamendu-
sarearen xehetasuna.

HIRUGARRENA.-  Espedientea  jendaurrean  jartzea  20 egunez,  iragarkia  Gipuzkoako
Aldizkari Ofizialean eta hedadura gehien duen egunkarian edo egunkarietan argitaratuta,
eta Udaleko iragarki-taulan jarrita, interesdunek alegazioak aurkez ditzaten.

LAUGARRENA.- Ebazpen  hau jakinaraztea Eusko  Jaurlaritzako  Hezkuntza  Saileko
Gipuzkoako lurralde ordezkaritzari eta dokumentua idatzi duenari (Luis Uzcanga). 

Eta besterik gabe, bilera amaitutzat jo da 11:40an.

ALKATEA                                              IDAZKARIA

